                                                                                                         Сабақтастық
ЫҚЛАСОВА Қ.Б,
Жамбыл облысы,
Шу ауданы,

Төле би ауылы 
Мұхтар  Әуезов атындағы 

орта мектептің

қазақ тілі мен әдебиет 

пәнінің  мұғалімі 
Жүсіп Баласағұни «Құтты білік» дастаны
Сабақтың мақсаты:

Білімділік: Жүсіп Баласағұнидің өмірі мен шығармашылығы, «Құтты білік» кітабының негізгі тақырыбы, идеясы, мемлекеттік, адамның кемелдену жолдарының қағидалары туралы Ахмет Иасауи, Абай шығармаларымен үндестігін түсіндіру; 
Тәрбиелік: оқушыларды адамгершілікке, саналы білім алуға, имандылыққа, әділ, қанағатшыл болуға тәрбиелеу; 
Дамытушылық: сұрақтар, тапсырмалар, ізденістерге негізделген жұмыс түрлерін өз бетімен орындауға дағдыландыру, бірін-бірі тыңдау, сыпайы және сенімді, әдеби тілде сөйлеуге үйрету.
Күтілетін нәтиже:

Сабақтың түрі: жаңа білім беру сабағы, өткенді қорытындылау сабағы.
Әдісі: түсіндіру, сұрақ-жауап, ДЖИГСО, ВЕНН диаграмма, топтастыру, бес жолды өлең.
Сабақтың барысы.

I. Ұйымдастыру кезеңі.
Психологиялық дайындық

Топқа бөлу
II. Өткенді еске түсіру.
Ежелгі дәуір әдебиеті бойынша қайталау сұрақтары беріледі.
Сары. 

1.Алып Ер Тұңға кім? Оның түркі тарихындағы рөлі «Жоқтауда» қалай көрінеді?

2. Түркі қағанаты қашан құрылды? Оны кім басқарды? Кімнің тұсында түркі қағанаты ыдырап кетті?

3. «Орхон ескерткіштеріне» қандай жырлар жатады? 

4. «Орхон ескерткіштерінің» негізгі тақырыбы нендей? Осы жырларды жазған кісі кім?
Көк. 
1. Әл Фараби кім? Ғылымның қандай салаларымен айналысқан.

2. Ахмет Иасауи ұстаздары кімдер? Ол нені жырлады? 

3. Ахмет Иасауидің Абаймен үндестігі.

4.  Білге қаған, Тоңұғық, Күлтегін кімдер?
Қызыл. 

1. Алтын Орда мемлекеті қашан құрылды? 

2. Осы дәуірде өмір сүрген ата-бабаларымыздың қандай шығармаларын білесіздер?

3. Әл-Фарабидің «Қашықтасың туған жер» өлеңіндегі айтылар ой не?

4. Қорқыт ата қай ғасырда өмір сүрген? Ол кім болған? Қорқыт өлмеудің жолын тапты ма?

Жаңа сабақ: ДЖИКСО әдісі бойынша мәтінмен жұмыс
Жүсіп Баласағұни – XI ғасырдың аса көрнекті ақыны, есімі күллі шығыс елдеріне белгілі болған көрнекті ойшыл, энциклопедист ғалым, белгілі қоғам қайраткері. Ол Баласағұн қаласында туып өскен. Баласағұн – көрікті тас қала деген ұғымды білдіреді. Қарахан мемлекетінің астанасы, әкімшілік және сауда-саттық орталығы болған. Жүсіптің әкесі өнер иесі, күйші екен. Ол Қарахан мемлекетінің қожасы Боғраханға қызмет еткен. Жүсіп те талантты әкенің тәрбиесін алып өскен, жасынан зеректігімен көзге түсіп, сарай қожаларының көңілін өзіне аударады. Сол кезде Шығыс Түркістан, Жетісу, Қашқар, Баласағұн өлкелерін билеп тұрған Боғрахан Жүсіптен зор үміт күтіп, оны тәрбиелеп, баулыған. Жүсіп кезінде атақты деген білім ордаларында болып, көп тілдерді үйреніп, тез жетілген. Өз кезінің білімді адамы саналған, жасынан оқып, түркі тілдеріне қоса парсы, араб, қытай тілдерін жақсы білген.

«Құтты білік» деген кең көлемді дидактикалық «өсиет-өнеге» кітабын 54 жасында 18 ай жазып, ол еңбегін Боғраханға тарту еткені үшін «Хас Хажып» атағын алған. ( Хас –Хажып – сарай министрі деген ұғымды білдіреді).                           
Хас Хажып – он түрлі қасиет болатынын сипаттайды: өткір көз, саққұлақ жомарт жүрек, сәнді тұлға, сүйкімді жүз, сыпайы мінез, білік, әдемі сөз, мейірім, ақыл. «Құтты білік» барлық халықтарының ортақ орта ғасырлық туындысы, ол – 85 тараудан, 65 бәйттен яғни 13 мың жолдан тұрады екен.

«Құтты біліктің» негізгі тақырыбы – Адам, оның кемелдену жолдары. Кітапқа негіз болған 4 асыл қасиеттер. 

1. Күнтуды – Әділет. 

2. Айтолды – Бақыт.

3. Өгділмүш – Ақыл.

4. Өдғұрмыш – Қанағат.

5. Поэма диологқа құрылған. әңгіме осы төрт кейіпкердің сұрақ-жауаптары арқылы дамиды. Сонымен қатар Кемел мемлекеттің сипаты баяндалады. Кемел мемлекетте өмір сүретін адам да кемелдену жолын іздеуі керек. 
 «Құтты біліктен» үзінді оқу.
І-топ 
Үзіндіден адам бойындағы ғұлама көрсеткен азғындық жолға түсірер жағымсыз қылықтарды ата?Абай өлеңімен салыстыр.

Қашық болар бес нәрсе.

а) ұшқалақтық

ә) сараңдық

б)ашу

в) надандық

г) өтірік
ІІ-топ 
Үзіндіден адал достықпен амал достықтың сипаттарын анықтап түсіндір

 екі түрлі достық.

а) адал достық.

б) арам достық.
ІІІ-топ
Үзіндіден тілдің пайдасы мен зияны туралы.

Ақыл, білім тілмашы – тіл.

 а) өнер алды – қызыл тіл.

б) басқа пәле тілден. 

Екі жұлдыз бір тілек арқылы бағалау.
Сабақты қорыту: Бес жолды өлең құрастыру.

Кері әсер парағы.

Оқушыларды бағалау. Топ жетекшілері бағалайды.
Үйге тапсырма беру: 
«Құтты білік» кітабындағы төрт кейіпкерге ой-толғау жазу.

